
          Հիմք ընդունելով Իրավական ակտերի մասին Հայաստանի Հանրապետության օրենքի 14-րդ հոդվածի 3-րդ մասը, Հայաuտանի Հանրապետության կառավարությունը որոշում է
1. Հաստատել`
1) Հայաստանի Հանրապետության առողջապահության բնագավառի բժշկական, ստոմատոլոգիական, դեղագիտական և հանրային առողջապահական մասնագիտությունների ցանկը` համաձայն Հավելված N 1-ի,
2) Հայաստանի Հանրապետության առողջապահության բնագավառի բժշկական, ստոմատոլոգիական, դեղագիտական և հանրային առողջապահական ՆԵՂ մասնագիտությունների ցանկը` համաձայն Հավելված N 2-ի:
2. Հայաստանի Հանրապետության առողջապահության նախարարին` մինչև 2016 թվականի սեպտեմբերի 15-ը մշակել և հաստատել առողջապահության բնագավառի բժշկական, ստոմատոլոգիական, դեղագիտական և հանրային առողջապահական մասնագիտությունների և նեղ մասնագիտությունների գծով մասնագետի որակավորման բնութագրերը:
3. Հայաստանի Հանրապետության առողջապահության նախարարին` Հայաստանի Հանրապետության կրթության  գիտության նախարարի հետ համատեղ մինչև 2016 թվականի դեկտեմբերի 15-ը սահմանել առողջապահության բնագավառի բժշկական, ստոմատոլոգիական, դեղագիտական և հանրային առողջապահական մասնագիտությունների և նեղ մասնագիտությունների գծով հետբուհական մասնագիտացման և վերապատրաստման ուսումնական ծրագրերը և այդ ծրագրերի ավարտական վկայագրերի նմուշները:
4. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:
























Հավելված N 1
ՀՀ կառավարության _______________________         
------------------------------------Ն որոշման

ՑԱՆԿ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ԲՆԱԳԱՎԱՌԻ ԲԺՇԿԱԿԱՆ, ՍՏՈՄԱՏՈԼՈԳԻԱԿԱՆ, ԴԵՂԱԳԻՏԱԿԱՆ ԵՎ ՀԱՆՐԱՅԻՆ ԱՌՈՂՋԱՊԱՀԱԿԱՆ ՄԱՍՆԱԳԻՏՈՒԹՅՈՒՆՆԵՐԻ

1. ԲԺՇԿԱԿԱՆ ՄԱՍՆԱԳԻՏՈՒԹՅՈՒՆՆԵՐ
1) Ընտանեկան բժշկություն 
2) Ներքին հիվանդություններ (թերապիա) 
3) Մանկաբուժություն 
4) Նյարդաբանություն 
5) Հոգեբուժություն և բժշկական հոգեբանություն
6) Սրտաբանություն 
7) Մաշկաբանություն և վեներոլոգիա 
8) Ընդհանուր վիրաբուժություն 
9) Վնասվածքաբանություն և օրթոպեդիկ վիրաբուժություն 
10) Ուռուցքաբանություն 
11) Ակնաբանություն
12) Քիթ-կոկորդ-ականջաբանություն 
13) Մանկաբարձություն և գինեկոլոգիա 
14) Շտապ և անհետաձգելի բժշկություն 
15) Անեսթեզիոլոգիա և ինտենսիվ թերապիա 
16) Ֆիզիկական և վերականգնողական բժշկություն 
17) Բժշկական ախտորոշիչ ճառագայթաբանություն 
18) Արյունաբանություն, տրանսֆուզիոն բժշկություն և արյան պաշարում
19) Կլինիկական ախտաբանություն  
20) Թոքաբանություն և տուբերկուլոզ
21) Ինֆեկցիոն հիվանդություններ 
22) Ուռոլոգիա 
23) Նյարդավիրաբուժություն 
24) Պլաստիկ և վերակառուցողական  վիրաբուժություն
25) Սրտանոթային վիրաբուժություն 
26) Կլինիկական լաբորատոր ախտորոշում
27) Էնդոկրինոլոգիա
28) Մանկական վիրաբուժություն 

2. ՍՏՈՄԱՏՈԼՈԳԻԱԿԱՆ ՄԱՍՆԱԳԻՏՈՒԹՅՈՒՆՆԵՐ
1) Ընդհանուր (ընտանեկան) ստոմատոլոգիա 

3. ԴԵՂԱԳԻՏԱԿԱՆ ՄԱՍՆԱԳԻՏՈՒԹՅՈՒՆՆԵՐ
1) Ընդհանուր դեղագիտություն

4. ՀԱՆՐԱՅԻՆ ԱՌՈՂՋԱՊԱՀԱԿԱՆ ՄԱՍՆԱԳԻՏՈՒԹՅՈՒՆՆԵՐ
1) Հանրային առողջապահություն և կանխարգելիչ բժշկություն











Հավելված N 2
ՀՀ կառավարության _______________________         
------------------------------------Ն որոշման



ՑԱՆԿ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ԲՆԱԳԱՎԱՌԻ ԲԺՇԿԱԿԱՆ, ՍՏՈՄԱՏՈԼՈԳԻԱԿԱՆ, ԴԵՂԱԳԻՏԱԿԱՆ ԵՎ ՀԱՆՐԱՅԻՆ ԱՌՈՂՋԱՊԱՀԱԿԱՆ ՆԵՂ ՄԱՍՆԱԳԻՏՈՒԹՅՈՒՆՆԵՐԻ

1. ԲԺՇԿԱԿԱՆ ՆԵՂ ՄԱՍՆԱԳԻՏՈՒԹՅՈՒՆՆԵՐԻ
1) Ալերգոլոգիա և իմունոլոգիա 
2) Հերիատրիա
3) Հոմեոպաթիա
4) Սեռախտաբանություն 
5) Երիկամաբանություն և հեմոդիալիզ
6) Աղեստամոքսաբանություն 
7) Ռևմատոլոգիա 
8) Կլինիկական դիետոլոգիա և նուտրիցիոլոգիա
9) Մասնագիտական ախտաբանություն (պրոֆպաթոլոգիա)
10) Ավիացիոն բժշկություն
11) Կլինիկական դեղաբանություն
12) Նեոնատոլոգիա 
13) Մանկական ալերգոլոգիա և իմունոլոգիա 
14) Մանկական ռեանիմացիա և ինտենսիվ թերապիա
15) Մանկական թոքաբանություն 
16) Մանկական սրտաբանություն 
17) Մանկական երիկամաբանություն 
18) Մանկական ներզատաբանություն
19) Մանկական աղեստամոքսաբանություն և սնուցում 
20) Մանկական ռևմատոլոգիա 
21) Մանկական ինֆեկցիոն հիվանդություններ 
22) Զարգացման մանկաբուժություն
23) Դեռահասային բժշկություն
24) Մանկական նյարդաբանություն 
25) Երեխաների և դեռահասների հոգեբուժություն 
26) Թմրաբանություն 
27) Հոգեթերապիա 
28) Դատա-հոգեբուժական փորձաքննություն 
29) Կլինիկական հոգեբանություն
30) Ինտերվենցիոն սրտաբանություն
31) Ինտենսիվ սրտաբանություն և կարդիոռեանիմացիա
32) Բժշկական կոսմետոլոգիա
33) Մանկական մաշկաբանություն
34) Որովայնային վիրաբուժություն
35) Կրծքային վիրաբուժություն 
36) Դիմա-ծնոտային վիրաբուժություն 
37) Կոլոռեկտալ վիրաբուժություն (պրոկտոլոգիա)
38) Էնդոկրին վիրաբուժություն
39) Այրվածքաբանություն
40) Մանկական վնասվածքաբանություն և օրթոպեդիա
41) Վիրաբուժական ուռուցքաբանություն (օնկովիրաբուժություն) 
42) Ճառագայթային ուռուցքաբանություն 
43) Հակաուռուցքային քիմիոթերապիա
44) Մանկական ակնաբանություն 
45) Սուրդոլոգիա 
46) Մանկական քիթ-կոկորդ-ականջաբանություն
47) Պերինատոլոգիա 
48) Վերարտադրողական բժշկություն (Ռեպրոդուկտոլոգիա) 
49) Էնդոկրին գինեկոլոգիա
50) Մանկական գինեկոլոգիա
51) Ցավի կառավարում
52) Ինտենսիվ թերապիա
53) Մանկական անէսթեզիոլոգիա
54) Բժշկական թունաբանություն 
55) Բժշկական գենետիկա
56) Ամոքիչ (պալիատիվ) բժշկություն 
57) Սպորտային բժշկություն
58) Ֆիզիոթերապիա 
59) Մանուալ թերապիա 
60) Ռեֆլեքսոթերապիա 
61) Կինեզոթերապիա 
62) Բալնեոթերապիա (ջրաբուժություն) 
63) Բարոթերապիա 
64)  Ռենտգենաբանական ախտորոշում
65) Ուլտրաձայնային ախտորոշում (սոնոգրաֆիա)
66) Կոմպյուտերային տոմոգրաֆիկ և միջուկամագնիսային-ռեզոնանսային ախտորոշում
67) Ռադիոնուկլիդային ախտորոշում (միջուկային բժշկություն)
68) Ինտերվենցիոն ճառագայթաբանություն
69) Ճառագայթային բժշկություն
70) Մանկական արյունաբանություն և ուռուցքաբանություն 
71) 	Ախտաբանական անատոմիա և կլինիկական մորֆոլոգիա 
72) 	Դատա-բժշկական փորձաքննություն
73) Ախտաբանական ֆիզիոլոգիա
74) 	Ֆթիզիատրիա
75) Մանկական ուռոլոգիա
76) Անոթա-նյարդավիրաբուժություն 
77) Մանկական և նորածնային նյարդավիրաբուժություն
78) էսթետիկ վիրաբուժություն 
79) Սրտային վիրաբուժություն
80) Անոթային վիրաբուժություն
81) Կլինիկական կենսաքիմիա
82) Լաբորատոր արյունաբանություն
83) Լաբորատոր թունաբանություն
84) Լաբորատոր գենետիկա
85) Կլինիկական բջջաբանություն
86) Լաբորատոր իմունոլոգիա (շճաբանություն)
87) Կլինիկական լաբորատոր կենսաբանություն 

2. ՍՏՈՄԱՏՈԼՈԳԻԱԿԱՆ ՆԵՂ ՄԱՍՆԱԳԻՏՈՒԹՅՈՒՆՆԵՐ 
1) Վիրաբուժական ստոմատոլոգիա և իմպլանտոլոգիա
2) Օրթոդոնտիա 
3) Օրթոպեդիկ ստոմատոլոգիա 
4) Մանկական ստոմատոլոգիա
5) Էնդոդոնտոլոգիա
6) Մուկալոգիա
7) Վերականգնողական ստոմատոլոգիա
8) Պարոդոնտոլոգիա

3. ԴԵՂԱԳԻՏԱԿԱՆ ՆԵՂ ՄԱՍՆԱԳԻՏՈՒԹՅՈՒՆՆԵՐ
1) Դեղագործության կազմակերպում և կառավարում
2) Դեղաձևերի տեխնոլոգիա 
3) Դեղագործական քիմիա և ֆարմակոգնոզիա
4) Կլինիկական դեղագիտություն (ֆարմացիա)

4. ՀԱՆՐԱՅԻՆ ԱՌՈՂՋԱՊԱՀԱԿԱՆ ՆԵՂ ՄԱՍՆԱԳԻՏՈՒԹՅՈՒՆՆԵՐ
1) Առողջապահության կառավարում և կազմակերպում
2) Շրջակա միջավայրի հիգիենա
3) Համաճարակաբանություն
4) Մանրեաբանություն
5) Վիրուսաբանություն
6) Սնկաբանություն
7) Մակաբուծաբանություն



















ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ԲՆԱԳԱՎԱՌԻ ԲԺՇԿԱԿԱՆ, ՍՏՈՄԱՏՈԼՈԳԻԱԿԱՆ, ԴԵՂԱԳԻՏԱԿԱՆ, ՀԱՆՐԱՅԻՆ ԱՌՈՂՋԱՊԱՀԱԿԱՆ ՄԱՍՆԱԳԻՏՈՒԹՅՈՒՆՆԵՐԻ ԵՎ ՆԵՂ ՄԱՍՆԱԳԻՏՈՒԹՅՈՒՆՆԵՐԻ ՑԱՆԿԵՐԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը

Ներկայումս Հայաստանի Հանրապետության առողջապահական համակարգը գործում է առանց առողջապահության բնագավառի մասնագիտությունների և նեղ մասնագիտությունների ցանկերի, որոնք ամբողջ աշխարհում կանոնակարգում են տվյալ երկրի տարածքում մասնագիտական գործունեություն ծավալելու իրավունք ունեցող բժիշկ-մասնագետների կազմը ըստ մասնագիտությունների և հանդիսանում են ուղենիշ բժշկական ուսումնական հաստատությունների համար տվյալ մասնագիտություններով բժշկական կադրեր պատրաստելու համար: Իրավական դաշտի չկարգավորված լինելու հետևանքով բամաթիվ կեղծ-բժշկական մասնագիտություններով մասնագետներ փորձում են գործունեություն ծավալել Հայաստանի Հանրապետությունում, իսկ որոշ բժշկական կրթական ծրագրեր իրականացնող ուսումնական հաստատություններ պատրաստում են մասնագետներ, որոնք Հայաստանի Հանրապետության առողջապահական ոլորտում մասնագիտական գործունեություն ծավալելու հնարավորություն չեն ունենում: Ներկայումս Հայաստանի Հանրապետության կառավարության 2007 թվականի օգոստոսի 30-ի N 1038-Ն որոշմամբ սահմանված է միայն ընդհանուր բժշկական կրթության մասնագիտությունների ցանկը, որը ներառում է բարձրագույն բժշկական կրթության դիպլոմային (բուհական) փուլը (կրկնում է Երևանի Մ.Հերացու անվան պետական բժշկական համալսարանի ֆակուլտետները): Հայաստանի Հանրապետության առողջապահական համակարգում գործունեություն են իրականացնում նաև այլ, ոչ բժշկական կրթությամբ մասնագետներ (ֆիզիոթերապիստներ, հոգեբաններ,սուրդոլոգներ,բուժական մերսման մասնագետներ, բժշկական ֆիզիկոսներ և այլն), որոնց գործունեությունը համակարգում կարգավորված չէ: Հաշվի առնելով վերոնշյալը և հիմք ընդունելով Հայաստանի Հանրապետության կառավարության  2014 թ. փետրվարի 6-ի  նիստի  N 5 արձանագրային որոշմամբ հաստատված Հայաստանի Հանրապետության առողջապահության ոլորտի մարդկային ներուժի զարգացման  ռազմավարության հավելված 2-ի «Ռազմավարական ուղղություն 5. Բուժաշխատողների գործունեության որակավորման համակարգի ներդրում» բաժնի 2-րդ կետ պահանջները  մշակվել է «Հայաստանի Հանրապետության առողջապահության բնագավառի բժշկական, ստոմատոլոգիական, դեղագիտական, հանրային առողջապահական մասնագիտությունների և նեղ մասնագիտությունների ցանկերը հաստատելու մասին» Հայաստանի Հանրապետության կառավարության որոշման նախագիծը, որը միտված է տվյալ ոլորտում առկա որոշակի իրավական բացեր լրացնելու և ուղղելու, առողջապահական համակարգում մասնագիտական գործունեության իրականացումը կանոնակարգելու և պայմանավորված է նաև առողջապահական համակարգում կադրային խնդիրները լուծելու անհրաժեշտությամբ:

2. Առաջարկվող կարգավորման բնույթը

Նախագծով առաջարկվում է  սահմանել Հայաստանի Հանրապետության առողջապահության բնագավառի բժշկական, ստոմատոլոգիական, դեղագիտական և հանրային առողջապահական մասնագիտությունների և բժշկական, ստոմատոլոգիական, դեղագիտական և հանրային առողջապահական նեղ մասնագիտությունների ցանկը :

3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

Նախագծի կազմմանը մասնակցել են Հայաստանի Հանրապետության առողջապահության նախարարության աշխատակազմի անձնակազմի կառավարման վարչության և իրավաբանական վարչության աշխատակիցները:

4. Ակնկալվող արդյունքը

Իրավական ակտի ընդունումը կկանոնակարգի Հայաստանի Հանրապետության առողջապահության բնագավառում մասնագիտական գործունեություն ծավալելու իրավունք տվող մասնագիտությունների ցանկը` համահունչ դարձնելով այն համաշխարհային առողջապահական փորձի պահանջներին, կհստակեցնի հիմնական մասնագիտությունների և նեղ մասնագիտությունների տարանջատումը և կհամապատասխանեցնի բժիշկ-մասնագետների կազմը առողջապահական համակարգի ներկայիս և սպասվող պահանջներին:














ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ԲՆԱԳԱՎԱՌԻ ԲԺՇԿԱԿԱՆ, ՍՏՈՄԱՏՈԼՈԳԻԱԿԱՆ, ԴԵՂԱԳԻՏԱԿԱՆ, ՀԱՆՐԱՅԻՆ ԱՌՈՂՋԱՊԱՀԱԿԱՆ, ՄԻՋԻՆ ՄԱՍՆԱԳԻՏԱԿԱՆ ԲԺՇԿԱԿԱՆ ԵՎ ԴԵՂԱԳՈՐԾԱԿԱՆ ՄԱՍՆԱԳԻՏՈՒԹՅՈՒՆՆԵՐԻ ԵՎ ՆԵՂ ՄԱՍՆԱԳԻՏՈՒԹՅՈՒՆՆԵՐԻ ՑԱՆԿԵՐԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ  և ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ 
«Հայաստանի Հանրապետության առողջապահության բնագավառի բժշկական, ստոմատոլոգիական, դեղագիտական, հանրային առողջապահական մասնագիտությունների և նեղ մասնագիտությունների ցանկերը հաստատելու մասին» Հայաստանի Հանրապետության կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում եկամուտների  և ծախսերի ավելացում կամ նվազեցում չի նախատեսվում:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ԲՆԱԳԱՎԱՌԻ ԲԺՇԿԱԿԱՆ, ՍՏՈՄԱՏՈԼՈԳԻԱԿԱՆ, ԴԵՂԱԳԻՏԱԿԱՆ, ՀԱՆՐԱՅԻՆ ԱՌՈՂՋԱՊԱՀԱԿԱՆ ՄԱՍՆԱԳԻՏՈՒԹՅՈՒՆՆԵՐԻ ԵՎ ՆԵՂ ՄԱՍՆԱԳԻՏՈՒԹՅՈՒՆՆԵՐԻ ՑԱՆԿԵՐԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
«Հայաստանի Հանրապետության առողջապահության բնագավառի բժշկական, ստոմատոլոգիական, դեղագիտական, հանրային առողջապահական մասնագիտությունների և նեղ մասնագիտությունների ցանկերը հաստատելու մասին»  Հայաստանի Հանրապետության կառավարության որոշման ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԲԺՇԿԱԿԱՆ, ՍՏՈՄԱՏՈԼՈԳԻԱԿԱՆ, ԴԵՂԱԳԻՏԱԿԱՆ, ՀԱՆՐԱՅԻՆ ԱՌՈՂՋԱՊԱՀԱԿԱՆ, ՄԻՋԻՆ ՄԱՍՆԱԳԻՏԱԿԱՆ ԲԺՇԿԱԿԱՆ ԵՎ ԴԵՂԱԳՈՐԾԱԿԱՆ ՀԻՄՆԱԿԱՆ ՄԱՍՆԱԳԻՏՈՒԹՅՈՒՆՆԵՐԻ ԵՎ ՆԵՂ ՄԱՍՆԱԳԻՏՈՒԹՅՈՒՆՆԵՐԻ  ՑԱՆԿԵՐԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆՒ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ 

	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	
	1
	2
	3
	4

	1.
	Հայաստանի Հանրապետության ֆինանսների նախարարություն
15.11.2013թ. № 1/4.3-2/17411-13   գրություն 
	Առաջարկություններ և դիտողություններ չկան:
	
	

	2.
	Հայաստանի Հանրապետության էկոնոմիկայի նախարարություն 18.11.2013թ., № 01/11.3/6899-13 գրություն
	Առաջարկություններ և դիտողություններ չկան:
	
	

	3.
	Հայաստանի Հանրապետության կրթության և գիտության նախարարություն
2014-01-30թ. № 01/06.1/756-14 գրություն
	Նախագծի հավելված 2-ում ներկայացված <<Հերիատրիա>>, <<Երիկամաբանություն և հեմոդիալիզ>>, <<Ներզատաբանություն>>, <<Աղեստամոքսաբանություն>>, <<Ռևմատոլոգիա>>, <<Թմրաբանություն>> և <<Պալարախտաբանություն>> մասնագիտությունները ներառել հավելված 1-ում:
	Առաջարկն ընդունվել է մասնակի
	<<Ներզատաբանություն>> մասնագիտությունը հավելված 2-ից տեղափոխվել է հավելված 1 իսկ <<Հերիատրիա>>, <<Երիկամաբանություն և հեմոդիալիզ>>, <<Աղեստամոքսաբանություն>>, <<Ռևմատոլոգիա>>, <<Թմրաբանություն>>մասնագիտությունները նպատակահարմար է ընդգրկել հավելված 2-ով սահմանված նեղ մասնագիտությունների ցանկում 

	4.
	Հայաստանի Հանրապետության արդարադատության նախարարություն
01.04.2014թ. №
01/2076-14   գրություն 
	1. Օրենսդրական տեխնիկայի կանոնները մասամբ պահպանված չեն: Այսպես՝ նախագծի նախաբանում անհրաժեշտ է նշել այն իրավական ակտը, որից բխում է տվյալ նախագծի ընդունման անհրաժեշտությունը: Հիշյալ դիտողությունը բխում է «Իրավական ակտերի մասին» ՀՀ օրենքի 37-րդ հոդվածի պահանջներից:

	1.Առաջարկն ընդունվել է:
	1.Նախագծում կատարվել է համապատասխան լրացում:

	5.
	ՀՀ կառավարության աշխատակազմ
	ՀՀ առողջապահության նախարարության կողմից մտից N020/10056-14 2014-04-11 գրությամբ ներկայացված նախագծի կապակցությամբ հայտնում ենք հետևյալը՝
նախագիծը ներկայացվել է հիմք ընդունելով Հայաստանի Հանրապետության կառավարության  2014 թ. փետրվարի 6-ի  նիստի  N 5 արձանագրային որոշմամբ հավանության արժանացած Հայաստանի Հանրապետության առողջապահության ոլորտի մարդկային ներուժի զարգացման  ռազմավարության հավելված 2-ի «Ռազմավարական ուղղություն 5. Բուժաշխատողների գործունեության որակավորման համակարգի ներդրում» բաժնի 2-րդ կետի պահանջները, մասնավորապես՝ <<Բժշկական, դեղագիտական, ատամնաբուժական և հանրային առողջապահական  մասնագիտությունների անվանացանկի մշակում (հիմնական և նեղ մասնագիտություններ), մասնագիտական պաշտոնների նկարագրերի սահմանում>> (քաղվածքը կցվում է):
Հաշվի առնելով, որ նշված ռազմավարությամբ չի սահմանվում մասնագիտությունների ցանկերը ՀՀ կառավարության կողմից հաստատելու  պահանջ, ինչպես նաև տվյալ դեպքում կառավարության որոշման անհրաժեշտությունը հիմնավորված չէ, ուստիև՝ բացակայում է, առաջարկում ենք նախագիծը վերադարձնել ՀՀ առողջապահության նախարարություն: 




	 Բժշկական, դեղագիտական, ատամնաբուժական և հանրային առողջության  մասնագիտությունների ցանկերը ՀՀ-ում հետբուհական և   լրացուցիչ (բուժաշխատողների կատարելագործում) կրթության գործընթացը կանոնակարգելու և հստակեցնելու նպատակ ունեն: Այդ ցանկերի կիրառման հետ կապված հարաբերությունները ներառում են ոչ միայն առողջապահության բնագավառի պետական լիազոր մարմնի կողմից իրականացվող գործառույթների և իրավասությունների, այլև այլ պետական մարմնի` մասնավորապես կրթության և գիտության բնագավառի լիազոր մարմնի գործառույթների և իրավասությունների շրջանակը: Ներկայացված ցանկերը չեն կարող հաստատվել ՀՀ առողջապահության նախարարի նորմատիվ հրամանով, քանի որ նորմատիվ հրամանների ընդունումը պետք է բխի Իրավական ակտերի մասին ՀՀ օրենքի 1-ին մասի 2-րդ պարբերության պահանջներից: Անվանացանկի հաստատումը հնարավոր է միայն ՀՀ կառավարության որոշմամբ, հիմք ընդունելով Իրավական ակտերի մասին ՀՀ օրենքի 14-րդ հոդվածի 3-րդ մասը: Նախագծով սահմանվում են  բժշկական, դեղագիտական, ատամնաբուժական և հանրային առողջության  մասնագիտությունների ցանկերըը, ինչը առաջին և կարևորագույն քայլն է Հայաստանի Հանրապետության առողջապահության ոլորտի մարդկային ներուժի զարգացման  ռազմավարությամբ նախատեսված մասնագիտական գործունեության հսկող-թույլատրող համակարգի ներդրման գործում, ինչպես նաև կարևոր պայման բուժաշխատող մասնագետների իրավասությունների և գործառույթների շրջանակի սահմանման գործում, քանի որ այս փուլից հետո միայն հնարավոր կլինի սահմանել մասնագետների որակավորման բնութագրերը և պաշտոնների նկարագրերը, ինչի բացակայությունը  առողջապահության ոլորտի մասնագիտական գործունեության ոլորտում առկա   բացերից մեկն է: 
Միաժամանակ ներկայացված դիտարկումների հիման վրա, նախագծում լրացում է կատարվել և Հայաստանի Հանրապետության առողջապահության ոլորտի մարդկային ներուժի զարգացման  ռազմավարության հավելված 2-ի «Ռազմավարական ուղղություն 5. Բուժաշխատողների գործունեության որակավորման համակարգի ներդրում» բաժնի 2-րդ կետը հիմք ընդունելով, ՀՀ առողջապահության նախարարին հանձնարարական է տրվում բժշկական, դեղագիտական, ատամնաբուժական և հանրային առողջության  մասնագիտությունների անվանացանկի հիման վրա հաստատել համապատասխան մասնագետների որակավորման բնութագրերը :
	

	6.
	Հայաստանի Հանրապետության կրթության և գիտության նախարարություն
2014-07-11թ. N01/06.1/8044-14 գրություն
	Առաջարկություններ և դիտողություններ չկան:
	
	

	7.
	Հայաստանի Հանրապետության կրթության և գիտության նախարարություն
2014-08-04
N 01/06.1/8978-14
	Առաջարկություններ և դիտողություններ չկան:
	
	




